
Հավելված 1 

ՀՀ ԿԳՆ ԳԿ նախագահի  

2018 թ. նոյեմբերի 3-ի N 49-Ա/Ք հրամանի  

 

ԿԱՐԳ 

ԵՎՐՈՊԱԿԱՆ ՄԻՈՒԹՅԱՆ «ՀՈՐԻԶՈՆ-2020» ՀԵՏԱԶՈՏՈՒԹՅՈՒՆՆԵՐԻ ԵՎ 

ՆՈՐԱՐԱՐՈՒԹՅԱՆ ՇՐՋԱՆԱԿԱՅԻՆ ԾՐԱԳՐԻ ԾՐԱԳՐԱՅԻՆ ԿՈՄԻՏԵՆԵՐԻ 

ԱՆԴԱՄՆԵՐԻ  ԳՈՐԾՈՒՂՈՒՄՆԵՐԻ ՀԱՄԱՐ ՖԻՆԱՆՍԱԿԱՆ ԱՋԱԿՑՈՒԹՅԱՆ 

ՏՐԱՄԱԴՐՄԱՆ 

 

Սույն կարգով սահմանվում են Եվրոպական Միության «Հորիզոն-2020» 

հետազոտությունների և նորարարության շրջանակային ծրագրի ծրագրային կոմիտեների 

(այսուհետև՝ Ծրագրային կոմիտե)  անդամների, բացառությամբ ՀՀ գիտությունների 

ազգային ակադեմիայի համակարգից ընդգրկվածների, կոմիտեների հանդիպումներին 

մասնակցության համար գործուղելու նպատակով Հայաստանի Հանրապետության 

կրթության և գիտության նախարարության գիտության կոմիտեի (այսուհետև՝ Կոմիտե) 

կողմից ֆինանսական աջակցություն տրամադրելու պայմանները: 

1.  Կոմիտեն Ծրագրային կոմիտեների անդամներին ֆինանսական աջակցություն 

կարող է տրամադրել «Գիտական և գիտատեխնիկական գործունեության 

ենթակառուցվածքի պահպանում ու զարգացում» ծախսային ծրագրի «Համակարգի 

գիտական գործուղումներ» ենթածրագրի իրականացման համար նախատեսված 

ֆինանսական միջոցներից՝ Ծրագրային կոմիտեների հանդիպումներին մասնակցության 

համար: 

2. Կոմիտեն ֆինանսական աջակցություն կարող է տրամադրել Ծրագրային կոմիտեի 

նիստի մասնակցության օրապահիկի, գիշերավարձի և տրանսպորտային ծախսերը 

հոգալու համար: 

3. Մասնակցության հրավերը ստանալուց հետո, ոչ ուշ, քան Ծրագրային կոմիտեի 

նիստը սկսվելու օրվանից տասը օր առաջ, Ծրագրային կոմիտեի անդամը ֆինանսական 

աջակցություն ստանալու նպատակով դիմում է Կոմիտե` հիմնավորելով տվյալ 

միջոցառմանը մասնակցելու անհրաժեշտությունը, կից ներկայացնելով կազմակերպչի 

հրավերը: 



4. Ծրագրային կոմիտեի անդամի ֆինանսական աջակցության վերաբերյալ դիմումը 

ստանալուց հետո երեք աշխատանքային օրվա ընթացքում Կոմիտեն որոշում է կայացնում 

նիստի մասնակցության վերաբերյալ և բանավոր տեղեկացնում է Ծրագրային կոմիտեի 

անդամին: 

5. Կոմիտեի դրական որոշման պարագայում Կոմիտեի և Ծրագրային կոմիտեի 

անդամի միջև կնքվում է համապատասխան պայմանագիր (Հավելված 2 ): 

6. Վերադարձից հետո Ծրագրային կոմիտեի անդամը երեք աշխատանքային օրվա 

ընթացքում  Կոմիտե է ներկայացնում միջոցառման մասնակցության հաշվետվությունը, 

գիշերավարձը հաստատող փաստաթղթի և ուղևորի նստեցման կտրոնների պատճենները: 

7. Ծրագրային կոմիտեի անդամի գործուղման օրապահիկի և գիշերավարձի 

փոխհատուցումը կատարվում է համաձայն 2005 թվականի դեկտեմբերի 29-ի N 2335-Ն 

որոշմամբ սահմանված ծախսերի չափերի: 

 

 

 

 

 

 

 

 

 

 


